
ERINNERUNG
 
I schau Da in’d Augn, und i erkenn Di net wieder, 
und i frog mi „wos is los mit Dir“?
Mia ham doch immer ganz guat zam bast hob ma i zumindest denkt,
doch i hab s’gfui, dass i schee langsam erfrier

Drum spring i in nächsten Flieger, und dann flieg i davo,
A kloane Tasch’n hob i grod dabei,
Mit an Buidl vo de Wiesn und de Berg,
aber ohne Erinnerung an unser Zeit.

I häd ma niamois denkt, daß’ moi so wird wie’s iatz is,
daß i moi moan daß nimma besser wird,
A Klerus der uns nimma kennt, und a Löwe ohne Zähnt,
der sich nur no auf’n Hoibmast riad.

Drum spring i …
Drum spring i …

Iatz lieg i unter ana Palme, im Schatten 30 Grod,
und wenn i nochdenk find i’s scho a bissl schod,
De meisten do ent, de kinnan a nix dafür,
daß’ is manchmoi no vui besser hod.

Drum spring i in nächsten Flieger, und dann flieg i wieder hoam,
Mei kloane Tasch’n hab i a dabei,
Und de Buidl vo de Palmen und vom Meer,
lassen mi erinnern an a schene Zeit

Drum spring i…

